
Ċentru Ċiviku, Triq il-Kostituzzjoni, Mosta MST 9059 – Malta 

Tel: (+356) 27796000  Email: mosta.lc@gov.mt 

 

Laqgħa Numru 30                                                                                                It- Tlieta 25 t’ Awwissu 2026 
  
Il-Kunsilli Lokali Mosta ltaqa’ fl-uffiċċju amministrattiv tiegħu li jinsab fl-indirizz Ċentru 
Ċiviku, Triq Il-Kostituzzjoni, fis-6:03pm ta’ filgħaxija.  
  
PREŻENTI:   
Joseph Gatt  – Sindku   
Chris Grech – Minority Leader 
Michaela Ann Bayliss – Kunsillier  
Thomas De Martino – Kunsillier (daħal għal- laqgħa fis-19:08pm) 
Sammy Mallia – Kunsillier  
Andre Buhagiar- Kunsillier  
Rachel Abela – Kunsillier  
Aiken Zerafa - Kunsillier  
Chantelle Portelli- Kunsillier  
Charles Schembri- Kunsillier  
Danny Farrugia - Kunsillier 
 
ASSENTI b’ APOLOĠIJI (Skont Ordni Permanenti 14A (3)):  
Keith Cassar – Viċi Sindku  
 
ASSENTI:  
Maria Pia Bonnici – Kunsillier  
 
UFFIĊJAL PREŻENTI:  
Jeremy Bartolo  – Segretarju Eżekuttiv  
 
Minuti  
Is-Sindku Joseph Gatt ippreseda l-laqgħa.   
 
30.1 Qari tal- ittri ta’ apoloġija 

Is-Segretarju Eżekuttiv informa lill-Kunsillieri preżenti li ma kienet waslet ebda ittra ta’ 
apoloġija għall-assenza mil-laqgħa. 

30.2 Kunsiderazzjoni tal- Minuti nru 29 

30.2.1 Approvazzjoni tal-Minuti Nru 29 

Il-Minuti tal-Laqgħa tal-Kunsill Nru 29 ġew ikkunsidrati u approvati mill-Kunsillieri 
preżenti nem. con. 

30.2.2 Aġġornamenti mill-Minuti Nru 29 

25.5.6 Skema SPI/SCI/01/2026 

Is-Sindku, flimkien mal-Kunsilliera Bayliss aġġornaw lil-Kunsillieri preżenti illi l- 
preparamenti għal- Festa Qargħasel mixjin b’ mod tajjeb ħafna, fejn sena wara l-oħra, l- 
Kunsill huwa kommess illi jkompli jkabbar din l- attività, f’ kobor u livell. Is- Segretarju 
Eżekuttiv informa l- Kunsillieri preżenti illi hemm l-applikazzjoni SPI/SCI/07/2026, li 
tikkonċerna Attivitajiet Kulturali fis- sena 2027. Il- Kunsillieri preżenti qablu nem. con. illi 
l- Kunsill japplika għal din l- iskema bl-istess riċetta li, sena wara sena, il- Kunsill qed 
jagħmel l- almu tiegħu biex ikabbar, u jrawwem t-tradizzjoni Mostja ta’ Qargħa ħamra u 
għasel.  

27.4.2 Kunsillier Grech – Infurzar tal-LESA 

Is-Sindku stqarr li l-Kunsill għadu jrid jagħmel komunikazzjoni uffiċjali ma’ Transport 
Malta sabiex jiġu infurmati dwar il-problema inkwistjoni, kif ukoll dwar it-tabella relatata 
magħha. 

28.3.4 Vjal il-Qalbiena Mostin 

Is-Segretarju Eżekuttiv informa lill-Kunsillieri li, matul il-ġimgħa preċedenti, huwa 
attenda laqgħa f’Kastilja, li għaliha kienu preżenti rappreżentanti mid-Dipartiment tal-
Gvern Lokali, l-Uffiċċju tal-Prim Ministru, Transport Malta, il-Kunsill Lokali tal-Mosta, 
Infrastructure Malta u entitajiet oħra. 

Il-laqgħa kienet relatata mal-kwistjonijiet pendenti f’Vjal il-Qalbiena Mostin u mal-miżuri 
meħtieġa sabiex titjieb is-sigurtà fit-triq. 

Sussegwentement, il-Kunsill irċieva komunikazzjoni mill-Uffiċċju tal-Prim Ministru, 
b’referenza għal-laqgħa li saret nhar il-Ħamis, 20 ta’ Awwissu 2026, li għaliha kienu 
preżenti rappreżentanti ta’ Transport Malta, il-Kunsill Lokali tal-Mosta u Infrastructure 
Malta. 

Permezz ta’ din il-komunikazzjoni, intalab li l-Kunsill jipprovdi feedback u skeda ta’ żmien 
indikattiva, sa mhux aktar tard mill-4 ta’ Settembru 2026, dwar il-punti li ġejjin: 

• Possibbiltà ta’ site visit bejn Transport Malta u l-Kunsill Lokali tal-Mosta sabiex tiġi 
eżaminata alternattiva għall-post tal-ispeed thump inkwistjoni, fejn dan ikun 
vijabbli u jikkontribwixxi għat-titjib tas-sigurtà fit-triq.  

• L-identifikazzjoni u l-implimentazzjoni tal-aktar miżuri xierqa għas-sigurtà fit-tul 
kollu ta’ Vjal il-Qalbiena Mostin, inkluż is-sezzjoni koperta mill-każ OMB-25-7024, 
bejn il-car showroom u r-roundabout fin-naħa ta’ fuq tat-triq.  

• Il-bidu ta’ diskussjonijiet bejn il-Kunsill Lokali tal-Mosta u l-Korp tal-Pulizija dwar 
is-sorveljanza u l-infurzar tul it-triq ikkonċernata.  

• It-tmexxija ta’ sessjoni ta’ informazzjoni mar-residenti tat-triq sabiex jiġu infurmati 
li l-ispeed thumps eżistenti tal-gomma ser jiġu sostitwiti bi speed humps tal-
asfalt, bil-post tagħhom jiġi determinat b’tali mod li effettivament jilħqu l-għan 
tagħhom bħala miżuri ta’ sigurtà fit-triq.  

• Konferma dwar jekk ittieħditx azzjoni sabiex jiġu indirizzati tliet zebra crossings li 
d-dwal tagħhom mhumiex qed jaħdmu, kif ukoll dwar id-dwal solari tat-triq li 
huma nieqsa.  

Il-Kunsill ħa nota tal-komunikazzjoni u ġie nnutat li għandu jitħejja r-rispons meħtieġ, 
flimkien mal-iskedi ta’ żmien għall-implimentazzjoni tal-miżuri rispettivi, sal-4 ta’ 
Settembru 2026. 

28.3.6 Toroq 

Is-Segretarju Eżekuttiv informa lill-Kunsillieri li sar kuntatt ma’ Enemalta u li diġà bdew 
isiru xi xogħlijiet relatati mal-line markings u l-installazzjoni tal-bollards. Ix-xogħlijiet 
jinsabu fi stadju avvanzat u ma fadalx ħafna xogħol sabiex jiġu ffinalizzati. 

28.4.5 Pont il-Kbir 

Is-Segretarju Eżekuttiv informa lill-Kunsillieri li ntbagħtet email lid-Dipartiment tax-
Xogħlijiet Pubbliċi sabiex tiġi eżaminata l-ħsara fil-ħitan tat-tina, kif ukoll l-istruttura tal-
pont. Ġie maqbul li jintbagħat reminder sabiex isir is-segwitu meħtieġ. 

28.4.7 Tindif tal-Pjazza 

Is-Sindku ta aġġornament lill-Kunsill li l-ħasil tal-Pjazza kellu jibda dak stess filgħaxija. 

Ġie ċċarat ukoll li l-mechanical sweeper ma tistax tintuża minn persuni oħra għajr mill-
impjegati tad-Dipartiment tat-Tindif. 

Barra minn hekk, ser tibda tiġi implimentata sistema fejn jintgħażlu toroq jew żoni 
partikolari, speċjalment fejn ikun hemm numru kbir ta’ vetturi pparkjati, sabiex jiġu 
introdotti restrizzjonijiet temporanji ta’ parkeġġ. Dan ser jippermetti li jsir tindif aktar 
effettiv bl-użu tal-mechanical sweeper qawwija f’ċerti żoni. 

28.4.8 Pjazza Mitħna 

Is-Sindku informa lill-Kunsill li ntbagħtet email lill-kuntrattur HalMann sabiex jespedixxi 
x-xogħlijiet fil-Pjazza tal-Mitħna. Is-Sindku enfasizza li l-proġett għandu jitlesta sa 
Ottubru, peress li x-xogħlijiet qed jieħdu aktar żmien milli kien meħtieġ min-naħa tal-
kuntrattur inkarigat. 

Fir-rigward tal-provvista tal-elettriku, ġie nnotat li għandha ssir applikazzjoni ma’ 
Enemalta għal meter ġdid. L-Uffiċċju tal-Kunsill bħalissa qed jiffinalizza d-
dokumentazzjoni meħtieġa sabiex tkun tista’ titressaq l-applikazzjoni. 

29.4.4 Onorefiċenza Ġieħ/Rikonoxximent ta’ Mertu il- Mosta 

Is-Segretarju Eżekuttiv informa lill-Kunsillieri li bħalissa qed jinġabru l-applikazzjonijiet 
għall-Onorefiċenza u li l-perjodu għall-applikazzjonijiet ser jagħlaq nhar it-28 ta’ Awwissu 
2026. 

29.4.6 Aġġornamenti dwar il-Customer Care 

Is-Segretarju Eżekuttiv informa lill-Kunsillieri li qed jiġi eżaminat l-użu ta’ sistema online 
għall-booking tal-ġbir tal-bulky refuse, bil-għan li jitnaqqas in-numru ta’ telefonati li 
jirċievi l-Kunsill u sabiex ir-residenti jkunu jistgħu jinqdew b’mod aktar effiċjenti. 

Permezz ta’ din is-sistema, ir-residenti jkunu jistgħu jagħmlu l-booking tagħhom 
direttament online, filwaqt li l-Uffiċċju tal-Kunsill jikkonferma l-appuntament 
elettronikament. Is-sistema tkun tista’ wkoll tibgħat reminder awtomatiku lir-resident 
ġurnata qabel id-data tal-appuntament. 

Is-Segretarju Eżekuttiv stqarr li għad irid jevalwa aktar jekk is-sistema hijiex adegwata 
għall-ħtiġijiet tal-Kunsill. Jekk din tkun meqjusa adattata, ser tiġi ppreżentata lill-
impjegati sabiex jiġu eżaminati l-funzjonijiet tagħha qabel l-eventwali implimentazzjoni. 

30.3 Komunikazzjoni mis-Sindku / Korrispondenza 

 30.3.1 Talba għal Notches mill-Impjegati tal-Kunsill 

Il-Kunsill ikkunsidra żewġ talbiet mingħand impjegati tal-Kunsill, is-Sinjura Calleja u s-
Sinjura Polidano, sabiex jingħataw il-progressjoni rispettiva tagħhom fi ħdan l-iskala 
tagħhom. 

It-talba tas-Sinjura Calleja kienet sabiex tavvanza minn Scale 12, Notch 6 għal Notch 7, 
filwaqt li t-talba tas-Sinjura Polidano kienet sabiex tavvanza minn Scale 16, Notch 6 għal 
Notch 7. 

Wara diskussjoni, iż-żewġ talbiet ġew approvati nem. con. 

30.3.2 ERA – Belvedere 

Is-Sindku informa lill-Kunsill li matul il-ġimgħa ta’ wara kienet ser issir laqgħa bejn il-
Kunsill u l-ERA, li matulha ser jiġu diskussi l-ispeċifikazzjonijiet tat-tender li għandu 
jinħareġ. 

Is-Segretarju Eżekuttiv informa lill-Kunsillieri li d-dokumentazzjoni relatata mat-tender, 
kif ukoll il-Gantt Chart tal-proġett, diġà ntbagħtu sabiex jiġu eżaminati. Ġie nnotat li d-
dokumenti għandhom jiġu riveduti mill-Perit qabel ma jiġu stabbiliti bħala finali u 
maqbula. 

30.3.3 Ġibjun ta’ Mlit 

Is-Segretarju Eżekuttiv informa lill-Kunsillieri li matul il-ġimgħa preċedenti saret laqgħa 
dwar il-Ġibjun ta’ Mlit, li għaliha attendew is-Segretarju Eżekuttiv, is-Sindku u l-Kunsillier 
De Martino. 

Ġie deċiż li ssir laqgħa ta’ informazzjoni mar-residenti nhar it-28 ta’ Settembru 2026, 
sabiex ir-residenti jiġu infurmati dwar il-proġett u jkollhom l-opportunità li jressqu 
kwalunkwe mistoqsija jew osservazzjoni. Dan kellu jsir minħabba r-rapport tal- 
kundizzjoni tal- propretajiet tar- residenti. Il- Kunsill ser jibgħat l- ittri lir-residenti sabiex 
jinformahom. 

30.4 Tweġibiet għall-Mistoqsijiet tal-Kunsillieri 

30.4.1 Kunsillier Schembri – Għeluq tal-Pjazza waqt il-Festa u ż-Żarmar 

Il-Kunsillier Schembri rrefera għal każ partikolari fejn il-Pjazza ngħalqet għat-traffiku nhar 
is-17 ta’ Awwissu 2026 sabiex isir ix-xogħol taż-żarmar wara l-festa. Huwa osserva li, 
f’dak il-każ, ma kinux ġew allokati riżorsi adegwati sabiex jiġi dderiġut it-traffiku. 

Is-Segretarju Eżekuttiv ikkonferma wkoll li ma kienx ġie ppubblikat avviż fil-Gazzetta tal-
Gvern dwar dan l-għeluq. 

Il-Kunsillier Schembri appella sabiex fil-futur ikun hemm aktar koordinazzjoni u ppjanar 
kull meta jkun meħtieġ għeluq ta’ toroq jew tal-Pjazza, sabiex jiġu żgurati r-riżorsi u l-
miżuri meħtieġa għall-immaniġġjar xieraq tat-traffiku. 

30.4.2 Kunsillier Mallia – Attività Interġenerazzjonali mal-FSWS 

Il-Kunsillier Mallia informa lill-Kunsill li l-FSWS, flimkien mal- Kunsill Lokali, tixtieq 
torganizza attività interġenerazzjonali li tinkludi l-parteċipazzjoni ta’ persuni minn gruppi 
ta’ etajiet differenti f’attivitajiet, inkluż attivitajiet sportivi. 

Il-Kunsill ħa nota tal-proposta u tal-parteċipazzjoni prevista f’din l-inizjattiva. 

30.4.3 Kunsillier Farrugia – Titjib fir-Reception 

Il-Kunsillier Farrugia ppropona titjib fiż-żona tar-reception tal-Kunsill, b’mod partikolari l-
introduzzjoni ta’ desk aċċessibbli għal persuni li jużaw wheelchair. 

Huwa ppropona wkoll li l-impjegati jingħataw taħriġ jew kors fil-lingwa tas-sinjali sabiex 
jitjieb l-aċċess għas-servizzi tal-Kunsill għal persuni neqsin mis-smigħ. 

Il-Kunsill esprima qbil mal-proposti u ġie nnutat li ser jiġu eżaminati aktar sabiex jiġi 
stabbilit kif jistgħu jiġu implimentati. 

30.5 Rapporti 

30.5.1 Traffic Management Report 

Is-Sindku informa lill-Kunsillieri dwar l-aħħar laqgħa tat-Traffic Management Board. 

Matul il-laqgħa ġie diskuss u approvat it-tqegħid ta’ sleeping police, meqjus bħala 
traffic calming measure, fl-inħawi taċ- Charity Shop, kif ukoll miżura oħra fiż-żona ta’ 
Ħtajriet, fil-viċinanzi ta’ Triq il-Bażilika. 

Barra minn hekk, il-Board approva li jsiru żewġ laqgħat ta’ konsultazzjoni mar-residenti 
ta’ San Pawl tal-Qliegħa nhar is-Sibt, 3 ta’ Ottubru 2026, kif ġej: 

• Żona tal-Kulleġġ u Farinal: bejn id-9:00 a.m. u l-10:30 a.m.  
• Żona ta’ San Pawl tal-Qliegħa: bejn il-11:00 a.m. u s-1:00 p.m.  

L-għan ta’ dawn il-laqgħat ser ikun li jiġu ppreżentati u diskussi l-miżuri proposti relatati 
mal-immaniġġjar tat-traffiku, filwaqt li r-residenti jingħataw l-opportunità li jippreżentaw 
il-kummenti u l-osservazzjonijiet tagħhom. Ittri jintbgħatu lir- residenti ta’ dawn iż- żoni 
fil- jiem li ġejjin. 

30.6 Kunsiderazzjoni u Approvazzjoni 

30.6.1 Skeda tal-Pagamenti 

Il-Pagamenti Nru 175 ġew approvati mill- membri preżenti nem. con. 

30.6.2 Purchase Orders 
 

Il-lista preżentata ġiet approvata mill- membri preżenti nem. con. 
 

30.6.3 Works Orders 
 
Il-lista preżentata ta’ works orders ġiet approvata mill- membri preżenti nem. con. 

30.6.4 Petty Cash 

Ir-rendikont tal- petty cash ġie approvat mill- membri preżenti nem. con. 

30.7 Tmiem tal- Laqgħa u data tas- Seduta li jmiss 

Il-laqgħa ntemmet fit-8:04 p.m. Ġie maqbul li l-laqgħa li jmiss tal-Kunsill, jiġifieri Laqgħa 
Nru. 31, ser issir nhar it-Tnejn, 7 ta’ Settembru 2026, fis-6:00 p.m, u Laqgħa Nru. 32 fis- 6 
t’ Ottubru 2026.  

 

 

 

IFFIRMATI      IFFIRMATI 
Joseph Gatt            Jeremy Bartolo 
Sindku                       Segretarju Eżekuttiv 
 


